
	БОСНА И ХЕРЦЕГОВИНА

Комисија за концесије 

Босне и Xерцеговине



P R O G R A M   R A D A  
KOMISIJE ZA KONCESIJE BOSNE I HERCEGOVINE ZA 2019. GODINU-nacrt

                        Banja Luka,  juli  2018.
Na osnovu člana 23. Zakona o ministarstvima i drugim organima uprave Bosne i Hercegovine („Službeni glasnik BiH“, br. 5/03, 42/03, 26/04, 42/04, 45/06, 88/07, 35/09, 59/09, 103/09,87/12,6/13 i 19/16
) i člana 7. Odluke о godišnjem planiranju rada i načinu praćenja i izvјеštаvаnjа u institucijama Bosne i Hercegovine ("Službeni glasnik BiH", broj 94/14), Komisija za koncesije Bosne i Hercegovine, d o n o s i:

PROGRAM RADA

Komisije za koncesije Bosne i Hercegovine






       za 2019.  godinu
UVOD 

Komisija za koncesije Bosne i Hercegovine ( u daljem tekstu BiH) je neovisno regulatorno tijelo Parlamentarne skupštine Bosne i Hercegovine, u postupku dodjele koncesija, koja je utemeljena Zakonom o koncesijama BiH (u daljem tekstu Zakon).
Nadležnost za dodjelu koncesija na nivou države Bosne i Hercegovine  pripada Vijeću ministara  Bosne i Hercegovine. Postupak dodjele koncesije i zaključenje ugovora o koncesiji provodi Koncedent, što može biti ministarstvo ili drugi organ Bosne i Hercegovine koji odredi Vijeće ministara Bosne i Hercegovine.
U funkciji regulatornog tijela, Komisija razmatra i odobrava: studije ekonomske opravdanosti koncesionih projekata, sadržaj i uvjete javnog/tenderskog poziva kao i nacrt ugovora o koncesiji. Komisija također ima isključivu nadležnost za provođenje nadzora nad izvršenjem ugovora o dodijeljenoj koncesiji. Komisija je nadležna i za davanje  ovlaštenja za direktne pregovore između ponuđača koncesionog projekta i resornog državnog ministarstva. 

Srednjoročni cilj Komisije za koncesije BiH dio je definisanog srednjoročnog cilja Vijeća ministara koji se odnosi na održavanje i razvoj stabilnog i transparentnog  sistema financiranja BiH, upravljanja i kontrole javnim  financijama  i ispunjenje međunarodnih financijskih obaveza. 
Specifični cilj Komisije je: Obezbijediti kvalitetno i pravovremeno odvijanje regulatorne i nadzorne funkcije Komisije.
Za obezbjeđenje srednjoročnog cilja definisan je jedan program: Provođenje regulatorne i nadzorne funkcije Komisije. 
I  Sažetak prioriteta rada za 2019. godinu i procjena problema i rizika 
1a. Prioritetna područja rada 

U skladu sa postojećim jednim programom rada ”Provođenje regulatorne i nadzorne funkcije Komisije“ postavljenim za ostvarenje srednjoročnog i specifičnog cilja određene su projektne aktivnosti unutar tri projekta:
1.1. Davanje regulatornih saglasnosti u postupku dodjele koncesija.
1.2. Provođenje aktivnosti za procesuiranje samoinicijativnih ponuda i spornih predmeta kod  dodjele  koncesija. 
1.3. Unapređenje  politika  iz oblasti koncesija i promocija dobre prakse.

Projekat 1.1. Davanje regulatornih saglasnosti u postupku dodjele koncesija.

Aktivnost 1.1.1. Davanje svih regulatornih saglasnosti u postupku dodjele koncesija predviđenih zakonom 
Komisija kao regulator  koji daje regulatorne saglasnosti u postupku dodjele koncesija, funkcioniše ili kao Komisija za koncesije BiH ili kao Zajednička komisija za koncesije BiH, u zavisnosti od statusa koncesionog dobra za čije iskorištavanje ili izgradnju infrastrukture se dodjeljuje koncesija. 
Status koncesionog dobra može biti:
a) vlasništvo BiH nad koncesionim dobrom,
b) medjunarodni subjektivitet BiH u odnosu na koncesiono dobro
c) koncesiono dobro se prostire u oba entiteta, Republiku Srpsku i Federaciju BIH (i/ili Brčko Distrikt BiH) 

Nezavisno od statusa koncesionog dobra, koncesije se mogu dodjeliti u dva različita postupka:
a) po osnovu javnog poziva - postupak započinje državno ministarstvo, a Komisija kao regulator ima zakonom datu obavezu razmatranja i:
-     davanja  saglasnosti na studiju ekonomske opravdanosti koju priprema ministarstvo 
-     davanja  saglasnosti za uslove  javnog poziva/tendera
-     davanja  saglasnosti na nacrt ugovora o koncesiji 

b) po osnovu tzv ”samoinicijativne ponude” - postupak započinje zaonteresovani ponuđač, Komisija kao regulator ima obavezu davanja:

· saglasnosti za pregovore ministarstva i zainteresovanog ponuđača
· saglasnost na nacrt koncesionog ugovora

Komisija će u 2019. godini obavljati svoju zakonsku obavezu regulatora, bilo kao Komisija za koncesije BiH ili kao Zajednička komisija za koncesije BiH, za sljedeće potenciojlne projekte:

a) Koncesioni projekti u slučaju predstavljanja medjunarodnog subjektiviteta Bosne i Hercegovine ili po osnovu vlasništva Bosne i Hercegovine nad koncesionim dobrom. 
Budući da zakonski nije riješeno pitanje vlasništva BiH nad dobrima i/ili infrastrukturom državna ministarstva u sadašnjem periodu mogu pokrenuti postupak dodjele koncesija isključivo za projekte gdje je koncesiono dobro vezano za međunarodni subjektivitet. Za istu vrstu projekata može se koncesija realizovati i ako zainteresovani punuđač podnese samoinicijativnu ponudu. Ovo se prvenstveno odnosi na moguće koncesije iz oblasti transporta i energetike. 
U oblasti transporta radilo bi se o koncesionim projektima kada bi psotupak  pokrenulo Ministarstvo transporta i komunikacija  za izgradnju transportne infrastrukture na trasi transportnog međunarodnog koridora između BiH i neke od susjednih država.Komisija za koncesije BiH bi u ovakvim postupcima djelovala kao regulator na izdavanju poemnutih saglasnosti.

U oblasti energetike, ukoliko Ministarstvo vanjske trgovine i ekonomskih odnosa u skladu sa svojim zakonskim nadležnostima,  pokrene postupak za dodjelu koncesije za izgradnju hidroenergetskih objekata na rijeci Drini, Komisija za koncesije BiH će u skladu sa Zakonom
 razmatrati i odobravati nabrojane dokumente  u okviru propisane procedure za dodjelu koncesije. Ove koncesije bi se odnosile na objekte u graničnom dijelu rijeke Drine, o kojima prema Zakonu odlučuje Komisija.

Ukoliko bi se pojavili zainteresovani ponuđači za dodjelu koncesija gdje je u pitanju međunarodni subjektivitet, za iste projekte, oni bi svoje tzv. „samoinicijativne“ ponude dostavljali istim ministarstvima iz ove dvije oblasti. U daljem postupku Komisija za koncesije BiH bi, nakon što ministarstva odrede postoji li javni interes za takvu koncesiju, odobravala da se postupak nastavi kroz pregovore ministarstva i ponuđača. 

izlazni rezultati  Komisije kao regulatora u ovoj programskoj aktivnosti u cjelini zavise od:

1. Intenzitta aktivnosti državnih ministarstva na koncipiranju koncesionih projekata.Studijom   ekonomske opravdanosti pokazalo bi se da je dodjela koncesije isplativija i svrsishodnija od kreditnog zaduženja ili angažovanja vlastitih sredstava, te bi ministarstva predložila  Savjetu ministara da donese Odluku o vrsti, predmetu i obimu koncesije kao upravni akt kojim započinje postupak dodjele koncesija.
2. Zainteresovanosti potencijalnih ponuđača za neki od projekata iz oblasti transporta i energetike, kad je koncesiono dobro vezano za medjunarodni subjektivitet. Iako bi se u ovom slučaju  radilo o velikim projektima, postoji mogućnost da se kompetentne  kompanije pojave kao potencijalni koncesionari.  
b) Koncesioni projekti gdje se koncesiono dobro prostire u oba entiteta Bosne i Hercegovine ili Brčko Distrikta BiH
Ukoliko, kao što to Zakon predviđa
, resorna enitetska ministarstva usaglase  uslove za dodjelu koncesija  na koncesionim dobrima koja se prostiru u oba entiteta ( na primjer- izgradnja objekata na hidropotencijalu rijeka koje se prostiru u oba entiteta, ili putne infrastrukture koja se proteže u oba entiteta),  Komisija kao regulator bi djelovala funkcionalno kao Zajednička komisija za koncesije BiH u čijem sastavu su predstavnici entitetskih komisija za koncesije. Zajednička komisija takođe razmatra i daje saglasnosti u proceduri dodjele koncesija do zaključenja ugovora o koncesiji. Takođe, ako bi za ovakve projekte postupak bio pokrenut kroz ”samoinicijativnu ponudu” zasiteresovanog ekonomskog subjekta,  Zajednička komisija bi obavljala svoje poslove regulatora kroz saglasnost na pregovore i nacrt koncesionog ugovora. 

I u ovom slučaju mogle bi se očekivati koncesije prvenstveno u oblasti enegetike i transporta, kao na primjer  - izgradnja objekata na hidropotencijalu rijeka koje se prostiru u oba entiteta, ili putne infrastrukture koja se proteže u oba entiteta.  
Izlazni rezultati Komisije bi zavisili od:

1. Spremnosti entitetskih ministarstava da usaglase uslove dodjele koncesije za koncesioni projekat kada se koncesiono dobro proteže na dva entiteta uz nadležnost Komisije (u svojstvu Zajedničke komisije) kao regulatora.

2. Zainteresovanost potencijalnih ponuđača za koncesioni projekat putem samoinicijativne ponude.  

 Za provođenje ove aktivnosti angažovaće se sredstva iz plata i naknada, službenih putovanja i alikvotni dio ostalih troškova za zaposlene angažovane na ovoj poslovnoj aktivnosti.
Projekat 1.2. Provođenje aktivnosti za procesuiranje samoinicijativnih ponuda i spornih predmeta kod  dodjele  koncesija. 
Aktivnost 1.2.1. Razvijanje i unapređenje procedura koje se odnose na efikasnije procesuiranje samoinicijativnih ponuda 
Komisija će nastaviti sa aktivnostima  u vezi unapređenja procedura u slučaju kada se koncesija dodjeljuje po osnovu samoinicijativne ponude
 koje su započete u prethodne dvije godine. Aktivnosti su započete sa Ministarstvom vanjske trgovine i ekonomskih odnosa za oblast energetike i Ministarstvom transporta i komunikacija. Cilj ove aktivnosti je unapređenje  procedura za samonicijativne ponude iz oblasti energetike i  transporta. Radi se o aktivnostima na popunjavanju pravnih praznina i  razvijanju metodološkog pristupa u vezi sa: 

-utvrđivanje javnog interesa za davanja koncesije 

-utvrđivanje načela i modaliteta za definisanje koncesione naknade 
Trenutno ne postoje procedure niti smjernice koej bi pomogle da se ministarstva kada zaprime samoinicijativnu ponudu očituje da li za ponuđeni koncesioni projekat postoji javni interes ili ne.
Od strane USAID EIA projekta otvorena je u 2018. godini debata u vezi ovoga pitanja kada se radi o koncesijama za energetske objekte,a ishodište debate je u viđenju ovoga problema kao jedne od prepreka za ulaganja u energetski sektor u skladu sa ugovorom  BiH sa Energetskom zajednicom. Zbog toga su se Ministarstvo vanjske trgovine i ekonomskih odnosa i Komisija za koncesije BiH opredijelile da uz pomoć USAID EIA projekta rade na iznalaženju modaliteta za rješavanje pitanja definisanja javnog interesa za koncesioni energetksi projekat. Aktivnost se prenosi i nastavlja u 2019. godini. 

Sa Ministarstvo transporta i komunikacija je 2018. godine pokrenuta ista programska aktivnost koja se takođe nastavlja u 2019. godini.

U zajedničkom radu sa ministarstvima Komisija će predložiti i način administriranja samoinicijativnih ponuda sa ciljem njihovog efikasnog procesuiranja i adekvatne obavještenosti svih strana u poszupku. 

Izlazni rezultati iz ove programske aktivnosti za Komisiju su:

1.  Prihvaćeni prijedlozi Komisije za unapređenje procedura,

Krajnji  rezultati ove aktivnosti bi bile:

1. Usvojene procedure  na osnovu kojih bi državna ministarstva mogla verifikovati postojanje javnog interesa za koncesioni projekat iz samoinicijativne ponude u oblasti energetike i transporta.

2. Usvojena metodologija (smjernice, uputstvo) na osnovu koje bi državna ministarstva mogla definisati nivo koncesione naknade bez obzira da li se radi o postupku javnog poziva ili samoinicijativne ponude. 
3. pravila o administriranju samoinicijativnih ponuda.
Postizanje izlaznih rezultata zavisiće i od angažovansoti Komisije u radu na ovome kao i od spremnosti i angažovanosti pomenutih ministarstva da ova aktivnost rezultira u pomenutim usvojenim dokumentima. .

Aktivnost 1.2.2.  Rješavanja  u slučaju spornih predmeta
Komisija će, takođe,  djelovati u skladu sa Zakonom
 i podzakonskim aktima u slučaju podnešenih zahtjeva za rješavanje spora  i rješavati u slučaju spornih predmeta koji su nastali u postupcima dodjele koncesija.

Za provođenje ove grupe aktivnosti 1.2.1. i 1.2.2. angažovaće se sredstva iz plata i naknada, službenih putovanja i alikvotni dio ostalih troškova za zaposlene angažovane na ovoj poslovnoj aktivnosti.

Projekat 1.3. Unapređenje  politika  iz oblasti koncesija i promocija dobre prakse.

Aktivnost 1.3.1. Uraditi prenacrt izmjena i dopuna Zakona na osnovu  stručne  Analize o uskla]enosti sa  EU Direktivom  23/2014 o koncesijama
Komisija će u 2019. godini nastaviti sa aktivnošću koja se odnosi na finaliziranje Analize/Izvještaja o usklađenosti zakona o koncesijama BiH sa EU Direktive 23/2014 o koncesijama, što će poslužiti kao osnov za izradu prednacrta izmjena i dopuna Zakona o koncesijama BiH.  Nakon što se preliminarna analiza o usklađenosti  završi u 2018 godini, a uz tehničku pomoć koju je zatražila Komisija, dobiće se pregled:

-odredbi Direktive koje su obavezne za transponovanje u Zakon o koncesijama BiH,

-odredbi Direktive koje nisu obavezne za transponovanje
-odredbi  Direktive koje su neprenosive.
Ova analiza / izvještaj poslužiće za proces transponovanja odredbi Direktive o koncesijama u  narednom periodu
, te poslužiti kao osnov za definisanje prednacrta izmjena i dopuna Zakona o koncesijama BiH, kao planiranog izlaznog rezultata za 2019. godinu.

Nakon što će se uraditi prethodna procjena uticaja propisa,a s obzirom da se radi o kompleksnom zakonu gdje će izmjene i dopune imati značajan uticaj na ekonomsku, fiskalnu i okolišnu oblast, može se pretpostaviti da će biti neophodno uraditi sveobuhvatnu procjenu uticaja
 ovih izmjena i dopuna. 
U početnoj fazi provođenja sveobuhvatne procjene uticaja propisa Komisija će obaviti dodatne konsultacije
 sa pravnim i fizičkim osobama zainteresovanim za ovu izmjenu propisa, što će uključivati i predstavnike akademske zajednice i medjunarodnih organizacija. Dodatne konsultacije će se obaviti kroz organizovanje jedne javne rasprave  ili  okruglog stola.

Izlazni rezultati iz ove programske aktivnosti su:

1. konačna Analize/Izvještaja o usklađenosti zakona o koncesijama BiH sa EU Direktive 23/2014 o koncesijama

2. urađena sveobuhvatna procjena uticaja propisa 

3. održana javna rasprava u okviru dodatnih konsultacija

4. urađen prednacrt izmjena  i dopuna Zakona o koncesijama BiH.
Postizanje izlaznog rezultata zavisiće, osim eksterne  tehničke pomoći na izradi Analize/Izvještaja, i od anagažovanja stručnih kapaciteta u Komisiji kao i od spremnosti i zainteresovanosti ostalih institucija BiH i stručne javnosti da se uključi u dodatne konsultacije u vezi izrade prednacrta izmjena i dopuna Zakona o koncesijama BiH.
Za provođenje ove  programske aktivnosti angažovaće se sredstva iz plata i naknada, službenih putovanja,  te alikvotni  dio ostalih troškova za zaposlene angažovane na ovoj poslovnoj aktivnosti.Takođe angažovaće se sredstva planirana na stavci 613921 ” Usuge održavanja konvencija i obrazovanja”   u iznosu od KM 5.000,00.
Aktivnost 1.3.2. Ažuriranje Dokumenta o politici dodjele koncesija 

Komisija će u 2019. nastaviti aktivnost na ažuriranju  Dokumenta o politici dodjele koncesija u BiH sa kojom se započelo u 2018.godini. S obzirom na niz promijenjenih okolnosti od 2006. godine kada je Savjet ministara BiH usvojioo Dokument, revidirani Dokument o politici bi uvažio nova strateška opredjelenja proizašla iz okvirnih strategija za BiH za oblast transporta i enregetike. Uz pregled zakonodavnog i institucionalnog okvira za svaki od sekotra koji je povoljan za koncesiona ulaganja, ukazaće se na ključne tačke poslovanja javnog sektora koje se  moraju razvijati i mijenjati, kako bi javni sektor  postao i kreator i partner u implementaciji koncesionih  ugovora. Za provođenje ove aktivnosti interes je iskazao USAID EIA projekata,a njihov  konkretan tehnički doprinos će se definisati u septembru 2018. godine. 
Izlazni rezultati iz ove programske aktivnosti je:

1.Nacrt revidiranog Dokumenta o politici dodjele koncesija u BiH. 

Postizanje izlaznog rezultata zavisiće od tehničke pomoći i inputa institucija BiH sa kojima Komisija saradjuje u okviru svog redovnog psolovanja (državna ministarstva).. 
Za provođenje ove programske aktivnosti angažovaće se sredstva iz plata i naknada i  službenih putovanja kao i alikvotni  dio ostalih troškova za zaposlene u Komisiji angažovane na ovoj poslovnoj aktivnosti.
Aktivnost 1.3.3. Uraditi analizu potreba i zainteresovanosti za edukacijom državnih službenika u instutucijama u vezi koncesija
Komisija će izvršiti analizu potreba i zainteresovanosti za edukacijom državnih službenika u instutucijama u vezi koncesija. Ova aktivnost sastavni je dio Projekta javnih investicija (PJI) broj IbiH-PZK-1 kojeg je Komisija pripremila 2012. godine. Ovaj PJI ima status kandidovanog projekta, za kojeg se u periodu nastanka nisu mogla obezbijediti sredstva za finansiranje iz vlastitog budžeta, kao ni donatorska sredstva. Projekat je sadržavao i komponentu vezanu za edukaciju u vezi javno-privatnog partnerstva (JPP).  Kako je projekat PARCO proveden zaključno sa 2018. godinom uključio i povećanje znanja zaposlenih u institucijama BiH i enitetskim institucijama na temu JPP, Komisija planira da u 2019. godini napravi analizu potreba i zainteresovanosti državnih službenika u institucijama BiH za povećanjem  znanja iz oblasti koncesija. Analiza će se napraviti na osnovu provedenog kvantitativnog i kvalitativnog istraživanja u institucijama BiH (anketa i polustrukturirani intervju).  

Nalazi iz ove analize poslužiće kao ulazni podaci za koncipiranje Programa obuke o koncesijama koji će se uraditi u 2020. Godini, kako je predviđeno Srednjoročnim planom rada za period 2019-2021.
Izlazni rezultati iz ove programske aktivnosti je:

1. Izvještaj/ analiza potreba i zainteresovanosti za edukacijom državnih službenika u instutucijama u vezi koncesija.
Postizanje izlaznog rezultata zavisiće od angažovanosti zaposlenih u Komisiji i od zainteresovanosti rukovodilaca i državnih službenika u relevantnim institucijama BiH da daju odgovore u vezi potreba za eventualnim povećanjem znanja iz oblasti koncesija. 
Za provođenje ove programske aktivnosti angažovaće se sredstva iz plata i naknada i  službenih putovanja kao i alikvotni  dio ostalih troškova za zaposlene u Komisiji angažovane na ovoj poslovnoj aktivnosti.
1b) Mogući problemi i rizici u provođenju programa rada u 2019. godini
      U vezi provođenja navedenih prioritetnih programskih zadataka mogući su sljedeći problemi i rizici: 
	
	                      Opis rizika 
	Vjerovatnoća nastanka
	Posljedice nastanka
	        Mjere za prevazilaženje   rizika 



	 
	1.1. Davanje regulatornih saglasnosti u postupku dodjele koncesija.


	
	
	

	
	Nedostatak konkretnih inicijativa za investicije putem koncesija na državnom nivou u resornim ministarstvima 
	 Velika 
	Velika 
	Komisija će ukazivati na prednosti koncesionih ulaganja u pojedinačnim slučajevima i sektorima (transport, energija).

	
	Nedovoljna izgrađenost stručnih kapaciteta za formulisanje koncesionih projekata kao podloge za izradu studije ekonomske opravdanosti


	Velika
	Velika
	Komisija će intenzivirati saradnju sa resornim ministarstvima i ukazivati na moguće vanjske eksperte/konsultante.

	
	Prijedlozi ministarstva za donošenje Odluke o vrsti, obimu i predmetu koncesije se ne usvajaju na Savjetu ministara BiH i/ili ne verifikuju od strane Parlamentarne skupštine BiH.. 
	Srednja
	Velika 
	Komisija ka nezavisni regulator ne može uticati na ovaj mogući rizik.

	
	Neadekvatno tumačenje nadležnosti   nivoa vlasti  i nadležnosti Komisije za koncesije BiH kod dodjele koncesija (nepridržavanje odredbi Zakona o koncesijama BiH od strane organa na entitetskom nivou.)


	Srednja
	Velika 
	Komisija će ukazivati na ovaj problem, u bilateralnim razgovorima sa predstavnicima resornih ministarstava kao i u situacijama kada njeni predstavnici budu učestvovali na dogadjajima koji za predmet diskusije imaju koncesije ili jpp u BiH. 

	
	Nedostatka kapaciteta  u resornim ministarstvima ili kod potencijalnih ponuđača za izradu kvalitetnih studija ekonomske izvodljivosti za koncesione projekte 
	Mala 
	Velika 
	Komisija može ukazivati na problem i podijeliti informacije sa resornim ministarstvima o prilikama za edukaciju.  

	
	Visok stepen uticaja političkih dogovora oko kapitalnih investicija.


	Velika 
	Velika
	Komisija kao nezavisni regulator nema mehanizam za uticaj na ovaj rizik/problem, ali će ukazivati na problem u javnim diskusijama.

	
	Investiranje kroz druge modele (kroz kreditna zaduživanja)  umjesto kroz koncesije.


	Velika 
	Velika 
	Komisija će ukazivati na prednosti realizacije investicija kroz model koncesija u javnim diskusijama ili unutar saradnje sa ministarstvima.

	
	Nepostojanje Zakona o imovini BiH i zakonskih rješenja za korištenje javnih dobara u slučaju međudržavnih projekata.


	Velika 
	Velika 
	Komisija će ukazivati na važnost rješavanja ovog pitanja u javnim diskusijama i unutar razgovora sa Ministarstvom finansija u vezi mogućnosti davanja na koncesiju objekata u vlasništvu BiH u R.Hrvatskoj.

	
	Nedovoljno prikazana strateška opredjeljenost u strateškim sektorskim dokumentima za relazaciju kapitalnih investicija na BiH nivou putem koncesija.
	Srednja
	Velika
	Komisija će kod javnih konsultacija ukazati na potrebu jasnijeg određenja u strateškim dokumentima o mogućnosti realizacije  projekata kroz koncesije.

	
	
	
	
	

	2. 
	1.2.Provođenje aktivnosti za procesuiranje samoinicijativnih ponuda i spornih predmeta kod  dodjele  koncesija.


	
	
	

	
	Nedovoljna zainteresovanost ponuđača
	Srednja 
	Velika 
	Komisija će u javnim nastupima svojih predstavnika ili u javnim diskusijama prezentovati  zakonsku mogućnost da ponuđači daju samoinicijativne ponude za dobijanje koncesija za projekte za koje bi se primjenjivao Zakon o koncesijama BiH. 

	
	Neefikasno procesuiranje od strane državnih ministarstva  podnešenih samoinicijativnih ponuda.


	Srednja 
	Velika 
	Komisija će u okviru saradnje sa resornim ministarstvima nastaviti aktivnost za rješavanje ovog problema i postizanje dogovora oko međusobnog obavještavanja.

	
	Nedovoljan angazman državnih ministarstava za izradu procedura i načela koje bi koristila resorna ministarstva da formulišu postojanje javnog interesa za realizaciju projekta kroz samoinicijativnu ponudu za koncesiju.
	Mala 
	Velika 


	Ministarstvo vansjke trgovine i ekonomksih odnosa, kao i Ministarstvo transport i komunikacija pokazali su znatan nivo interesovanja za ovu aktivnost. Ovome se pridružila i inicijativa USAID EIA projekta u vezi problematike javnog interesa za izgradnju energetskih objekata putem koncesija. Komisija će nastaviti sa radom na davanju stručnih inputa i prijedloga resornim ministarstvima za formulisanje procedura u vezi javnog interesa. 

	
	Entitetski nivoi nisu saglasni oko  uslova za  dodjelu koncesija kada se koncesiono dobro prostire u oba entiteta
	Velika 
	Velika
	Komisija kao nezavisni regulator ne može uticati na donošenje odluka u vezi primjene člana 4.  Zakona o koncesijama („u slučaju zajedničke nadležnosti rersorna ministarstva usaglašavaju uslove dodjele koncesije“)

	
	Obstrukcija rada Zajedničke komisije za koncesije
	Srednja 
	Velika 
	Poslovnikom o radu predviđeno je učestvovanje svih članova Zajedničke komisije da bi se moglo odlučivati.Komisija neće tražiti izmjenu Poslovnika ali će apelovati na članove Zajedničke komisije da prisustvuju sjednicama.

	
	Dugi postupci rješavanja spornih koncesionih projekata (zbog sporosti vanjske administracije).


	Srednja 
	Velika 
	Komisija kao nezavisni regulator nema mehanizam uticaja na rad administracije na bilo kojem nivou vlasti u BiH. U javnim diskusijama ukazivaće se na ovaj problem.

	3,
	1.3.Unapređenje  politika  iz oblasti koncesija i promocija dobre paksre.


	
	
	

	
	Nedovoljno prikazana strateška opredjeljenost u strateškim sektorskim dokumentima za relazaciju kapitalnih investicija na BiH nivou putem koncesija.
	Srednja
	Velika
	Komisija će kod javnih konsultacija ukazati na potrebu jasnijeg određenja u strateškim dokumentima o mogućnosti realizacije  projekata kroz koncesije. 

Komisija će u okviru revidirane Politike o dodjeli koncesija eksplicitno ukazati na prednosti ulaganja kroz koncesije u pojedinačnim sektorima. 

	
	Nemogućnost da Komisija predloži potrebne podzakonske akte koji bi unaprijedili oblast koncesija u cjelini (pravilnik o koncesionoj naknadi, provođenju tenderskih procedura itd)
	Velika
	Velika 
	Komisija se opredijelila za sektorski pristup u unapređenju procedura za definisanje javnog interesa i određevanje koncesione naknade. Aktivnost se nastavlja, ali je ovaj pristup sporiji nego što bi bilo donošenje procedura kao jednistven podzakonski akt

	
	Nedostatak političke volje i nedovoljna zainteresovanost državnih ministarstava i stručne javnosti za izmjene i dopune Zakona o koncesijama BiH. Nepoznavanje potrebe prilagođavanja Direktivi

EU o koncesijama nisu primjenjiva zbog drugih zakona.
	Srednja 
	Srednja
	Kako je predviđeno ugovornom obavezoma iz člana 74. SSP-a za oblast javnih nabavki, koncesija i jpp predviđeno je usklađivanje zakonodavstva sa pravnom tečevinom EU do 01.06.2020. godine.
Zakon o koncesijama je procesni zakon čija primjena je u vezi sa Zakonom o javnim nabavkama i drugim zakonima  koji su u postupku usaglašavanja sa EU standardima,takođe nalaže usklađivanje sa EU standardima.
Komisija će organizovati javnu raspravu o potrebi izmjene Zakona o koncesijama, te će kroz pripremu javne rasprave i samu raspravu nastojati da podigne nivo sagalsnosti bitnih aktera o potrebi izmjene i dopune Zakona o koncesijama BiH. Pitanje političke volje i zainteresovanosti za izmjene i dopune zakona zavisiće i od rezultata izbora. 

	
	Slabo poznavanje koncepta koncesija u javnosti i medijska negativna prezentacija koncesionarstva. 
	Srednja 
	Srednja
	Komisija će kroz aktivnost istraživanja potreba za povećanjem znanja iz oblasti koncesija ujedno i promovisati koncept koncesija, a kroz direktne kontake sa medijima nastaviti aktivnost na podizanju nivoa znanja o koncesijama. Z isto će se zalagati u svim javnim predstavljanjima svoga rada ili javnim diskusijama u vezi koncesija.


	II - AKCIONI PLAN GODIŠNJEG PROGRAMA RADA KOMISIJE ZA KONCESIJE

	Opći cilj/principi razvoja: INTEGRISANI RAST 

	Strateški cilj:                    1. Makroekonomska stabilnost

	Srednjoročni cilj 1.1. Stabilan i transparentan sistem financiranja BiH, upravljanje i kontrola javnim financijama i ispunjenje međunarodnih financijskih obaveza 

	Programi i projekti
	Nosilac aktivnosti
	Pokazatelji
	Troškovi
	Izvori finansiranja
	Planirani kvartal za provođenje

	
	
	Pokazatelj rezultata
	Jedinica mjerenja
(%, broj ili opisno)
	Polazna vrijednost
(n)
	Ciljana vrijednost
(n+1)
	Procijenjeni
troškovi
	Budžet
	Krediti
	Donacije
	Ostali izvori
	Ukupno
	

	1
	2
	3
	4
	5
	6
	7
	8
	9
	10
	11
	12
	13

	Program:1.    Provođenje regulatorne i nadzorne funkcije Komisije 

	Projekat 1.1. Davanje regulatornih saglasnosti u postupku dodjele koncesija.


	
	
	
	
	
	
	
	
	
	
	
	

	Aktivnosti:

1.1. 1.Davanje svih regulatornihsagalsnosti u postupku dodjele koncesija predviđenih zakonom 


	Komisija za koncesije BiH
	Saglasnosti

date na svaku zakonom predviđenu aktivnost
	%
	100
	100
	358.000
	358.000
	-
	-
	-
	358.000
	I-IV 

	· Za koncesije po osnovu javnog poziva za: saglasnosti na studiju ekonomske opravdanosti, javni poziv i nacrt ugovora o koncesiji  
	
	
	
	
	
	
	
	
	
	
	
	

	· Za koncesije po osnovu javnog poziva za: saglasnosti na studiju ekonomske opravdanosti, javni poziv i nacrt ugovora o 
	
	
	
	
	
	
	
	
	
	
	
	

	Projekat 1.2. Provođenje aktivnosti za procesuiranje samoinicijativnih ponuda i spornih predmeta kod  dodjele  koncesija.
	
	
	
	
	
	
	
	
	
	
	
	

	Aktivnosti :
1.2.1 Razvijanje i unapređenje procedura koje se odnose na efikasnije procesuiranje samoinicijativnih ponuda sa dva  resorna ministarstva
	Komisija za koncesije BiH
	Prijedlozi usaglašeni i  upućeni u dva resorna  ministarstvo 
	broj
	1
	2
	190.000
	190.000
	-
	-
	-
	190.000
	I-IV

	· Nastaviti  aktivnosti sa MVTEO (utvrđivanje javnog interesa, metoda za definisanje koncesione naknade i funkcionalno administriranje samoinicijativnih ponuda)
	
	
	
	
	
	
	
	
	
	
	
	

	· Nastaviti  aktivnosti sa Ministarstvom tzransporta i komunikacija( utvrđivanje javnog interesa, metoda za definisanje koncesione naknade i funkcionalno administriranje samoinicijativnih ponuda)
	
	
	
	
	
	
	
	
	
	
	
	

	1.2.2.  Rješavanja  u slučaju spornih predmeta 
	Komisija za koncesije

BiH  
	Provedene i sve Zakonom predviđene radnje u slučaju  spornih koncesija 
	% 
	0
	100
	90.000
	90.000
	-
	-
	-
	90.0000
	I-IV

	Projekat 1.3.Unapređenje  politika  iz oblasti koncesija i promocija dobre prakse.


	
	
	
	
	
	
	
	
	
	
	
	

	AktivnostI:

1.3.1. Uraditi prenacrt izmjena  i dopuna Zakona na osnovu  stručne  Analize o usklađenosti sa  EU Direktivom  23/2014 o koncesijama

	Komisija za koncesije BiH
	Prednacrt Izmjena i dopuna Zakona o koncesijama BiH 
	broj
	0
	1
	220.000
	220.000
	-
	-
	-
	220.000
	III-IV

	· Uraditi konačan izvještaj o usklađenosti  Zakona o koncesijama i Direktive o koncesiajma
	
	
	
	
	
	
	
	
	
	
	
	

	· Provesti prethodnu procjenu i sveobuhvatu procjenu uticaja Izmjena i dopuna Zakona o koncesijama BiH
	
	
	
	
	
	
	
	
	
	
	
	

	· Organizovati okrugli sto za dodatne konsultacije kod izrade prednacrta Izmjena i dopuna 
	
	
	
	
	
	
	
	
	
	
	
	

	· Napraviti prednacrt Izmjena i dopuna Zakona o koncesijama BiH
	
	
	
	
	
	
	
	
	
	
	
	

	1.3.2. Ažurirati /revidirati Dokument o politici dodjele koncesija u BiH 
	Komisija za koncesije BiH
	Revidiran Dokument i poslan na usvajanje  
	broj
	0
	1
	150.000
	150.000
	
	
	
	150.000
	I,II

	· Napraviti nacrt Dokumenta o politici i poslati na široke javne konsultacije, analizirati komentare i objediniti u prijedlog Dokumenta o politici koji se salje na usvajanje Savjetu ministara BiH.
	
	
	
	
	
	
	
	
	
	
	
	

	1.3.3. Uraditi analizu potreba i zainteresovanosti za edukacijom državnih službenika u instutucijama u vezi koncesija

	
	Analiza o potrebi i zainteresovanosti državnih službenika za edukaciju o koncesijama 
	broj
	0
	1
	50.000
	50.000
	
	
	
	50.000
	IV

	· Uraditi  Analizu izvještaj na bazi kvantitativnog i kvalitativnog istraživanja u državnim ministarstvima u vezi potreba i zainteresovanosti za edukacijom o koncesijama
	
	
	
	
	
	
	
	
	
	
	
	


	III - ZBIRNI PREGLED ZAKONA PLANIRANIH GODIŠNJIM PROGRAMOM RADA KOMISIJE ZA KONCESIJE

	III - ZBIRNI PREGLED ZAKONSKIH AKATA PLANIRANIH GODIŠNJIM PROGRAMOM RADA KOMISIJE ZA KONCESIJE

	Opći cilj/principi razvoja:  INTEGRISANI RAST 

	Strateški cilj :                   1. Makroekonomska stabilnost 

	Srednjoročni cilj 1.1. Stabilan i transparentan sistem financiranja BiH, upravljanje i kontrola javnim financijama i ispunjenje međunarodnih financijskih obaveza          


	Naziv zakona
	Nosilac aktivnosti
	Razlozi za donošenje podzakonskog akta*
	Planirani kvartal za provođenje

	1
	2
	3
	4

	 Projekat 1.3.: Unapređenje  politika  iz oblasti koncesija i promocija dobre prakse.


	

	
	

	1.3.1. Izrada Izmjena i dopuna Zakona o koncesijama BiH (prednacrt) 

	Komisija za koncesije BiH
	Po okončanju analize uskladjenosti Zakona o koncesijama BiH i EU Direktive o koncesijama 23/2014, pristupiće se prethodnoj procjeni, te sveobuhvatnoj procjeni uticaja Izmjena i dopuna Zakona o koncesijama BiH, u oviru koje će se održati javna rasprava/okrugli sto u vidu dodatnih konsultacija sa relevantnim akterima iz oblasti koncesija i zainteresovanom javnošću.  Ove aktivnosti poslužiće za definisanje prednacrta Iozmejna i dopuna Zakona o koncesijama BiH.
	I-IV 


	IV - ZBIRNI PREGLED PODZAKONSKIH AKATA PLANIRANIH GODIŠNJIM PROGRAMOM RADA KOMISIJE ZA KONCESIJE

	Opći cilj/principi razvoja: Integrirani rast

	Strateški cilj:                

	Srednjoročni cilj

	Naziv podzakonskog akta
	Nosilac aktivnosti
	Razlozi za donošenje podzakonskog akta*
	Planirani kvartal za provođenje

	1
	2
	3
	4

	Programom rada za 2019. godinu nije predviđena aktivnost na izradi podzakonskih akata. 

	

	
	
	
	

	V - ZBIRNI PREGLED MEĐUNARODNIH UGOVORA PLANIRANIH GODIŠNJIM PROGRAMOM RADA KOMISIJE ZA KONCESIJE

	Opći cilj/principi razvoja:Integrirani rast

	Strateški cilj:                    

	Srednjoročni cilj:              

	Naziv međunarodnog ugovora
	Nosilac aktivnosti
	Razlozi za zaključivanje međunarodnog ugovora
	Planirani kvartal za provođenje

	1
	2
	3
	3

	  Programom rada za 2019. godinu nije predviđena aktivnost na  provođenju međunarodnih ugovora.


	VI - ZBIRNI PREGLED JAVNIH INVESTICIJA PLANIRANIH GODIŠNJIM PROGRAMOM RADA KOMISIJE ZA KONCESIJE

	Opći cilj/principi razvoja: :  INTEGRIRANI RAST

	Strateški cilj:     :         1. Makroekonomska stabilnost                

	Srednjoročni cilj:    1.1. Stabilan i transparentan sistem financiranja BiH, upravljanje i kontrola javnim financijama i ispunjenje međunarodnih financijskih obaveza                     

	Naziv projekta javnih investicija
	Nosilac aktivnosti
	Osnovni ciljevi, aktivnosti i komponente projekta
	Planirani period realizacije

	 Obuka državnih službenika iz oblasti koncesija i javno-privatnog partnerstva

IBiH-PZK-1
	Komisija za koncesije BiH 
	Ovaj kandidovani projekta odnosi se na obuku državnih službenika o koncesijama i JPP na osnovu analize o znanju provedene u prijašenjem periodu i programa obuke za najcesce trazene teme. U cilju revidiranja i ažuriranja ovog projekta u 2019. godini provešće se istraživanje o potrebama i zainteresovansoti državnih službenika za edukaciju iz oblasti koncesija. Dobijeni nalazi poslužiće za izadru novog Programa obuke u 2020. godini.


	IV kvartal 

	

	VII* – TEMATSKI DIO GODIŠNJEG PROGRAMA RADA KOMISIJE ZA KONCESIJE

	Opći cilj/principi razvoja: INTEGRIRANI RAST

	Strateški cilj:                1. Makroekonomska stabilnost    

	Srednjoročni cilj 1.1. Stabilan i transparentan sistem financiranja BiH, upravljanje i kontrola javnim financijama i ispunjenje međunarodnih financijskih obaveza          

	Naziv materijala
	Nosilac aktivnosti
	Razlozi za razmatranje predloženog materjiala
	Planirani period realizacije

	1
	2
	3
	4

	Projekat 1.3.: Unapređenje  politika  iz oblasti koncesija i promocija dobre prakse.



	

	1.3.2.      Uraditi ažurirani Dokument o politici dodjele koncesija u BiH 
	Komisija za koncesije BiH
	S obzirom na niz promijenjenih okolnosti od 2006. godine kada je Savjet ministara BiH usvojioo Dokument o politici dodjele koncesija, revidirani Dokument o politici bi uvažio nova strateška opredjelenja proizašla iz okvirnih strategija za BiH za oblast transporta i enregetike. Uz pregled zakonodavnog i institucionalnog okvira za svaki od sekotra koji je povoljan za koncesiona ulaganja, ukazaće se na ključne tačke poslovanja javnog sektora koje se  moraju razvijati i mijenjati, kako bi javni sektor  postao i kreator i partner u implementaciji koncesionih projekata. 
	I, II kvartal 


IZVJEŠTAJ  O PROVEDENIM KONSULTACIJAMA KOD IZRADE PROGRAMA RADA KOMISIJE ZA KONCESIJE BiH Komisija za koncesije BiH je u skladu sa članom 3. Stav. (1) tačka f) Uputstva o načinu pripreme godišnjeg programa rada i izvještavanja o radu u institucijama Bosne i Hercegovine (“Službeni glasnik BiH”, broj 45/15). u procesu provođenja javnih konsultacija za Programa rada Komisije za koncesije BiH za 2019. godinu. 

� Član 6. Stav 1. Zakon o koncesijama Bosne i Hercegovine, „Službeni glasnik BiH“ ,broj 32/02 i 56/04.


� Član 4. Zakon o koncesijama Bosne i Hercegovine, „Službeni glasnik BiH“, broj 32/02 i 56/04.


� Član 25. Zakon o koncesijama Bosne i Hercegovine, „Službeni glasnik BiH“, broj 32/02 i 56/04.


� Član 4.stav 3. Zakona o koncesijama Bosne i Hercegovine, „Službeni glasnik BiH“,broj 32/02 i 56/04.


� Kako je predviđeno ugovornom obavezoma iz člana 74. SSP-a za oblast javnih nabavki, koncesija i jpp predviđeno je usklađivanje zakonodavstva sa pravnom tečevinom EU do 01.06.2020. godine.


� Član 7, Izmjeen i dopune Jedinstvena pravila za izradu pravnih propisa u institucijama BiH,(„Službeni glasnik BiH“ broj 58/14, 60/14,50/17 i 70/17.  


� Član 16, člana 18.i član 19. Pravila za konsultacije u izradi pravnih propisa, („Službeni glasnik BiH“broj 5/17).

